ԱՄՓՈՓԱԹԵՐԹ
««ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
	1. ՀՀ էկոնոմիկայի նախարարություն
	03.02.2025թ.

	
	N 01/1822-2025

	Ի պատասխան Ձեր 2025 թվականի հունվարի 30-ի № ԴԽ/29.2/3136-2025 գրության՝ ուսումնասիրելով ««Պետական տուրքի մասին» օրենքում լրացում կատարելու մասին» Հայաստանի Հանրապետության օրենքի նախագիծը, հայտնում ենք, որ վերջինիս վերաբերյալ Էկոնոմիկայի նախարարության իրավասության շրջանակներում առարկություններ և առաջարկություններ չկան։

Միաժամանակ Էկոնոմիկայի նախարարությունը դրական է գնահատում բոլոր այն նախաձեռնությունները, որոնք ունեն տնտեսավարողների իրավական վիճակը բարելավող նշանակություն։
	Ընդունվել է ի գիտություն։

	2. ՀՀ ֆինանսների նախարարություն
	թ.

	
	N

	ՀՀ կառավարության 2021 թվականի փետրվարի 25-ի 252-Լ որոշմամբ սահմանված ժամկետում դիրքորոշում չի ստացվել։
	

	3. ՀՀ արդարադատության նախարարություն
	29.04.2025թ.

	
	N /27.0.01/18354-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Պետական տուրքի մասին» օրենքում լրացում կատարելու մասին» օրենքի նախագծի վերաբերյալ

1.  ««Պետական տուրքի մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է «Պետական տուրքի մասին» օրենքի (այսուհետ՝ Օրենք) 29-րդ հոդվածի 1-ին մասի «զ» ենթակետում «24 ամսով» բառերից հետո լրացնել «մեկ կամ ավելի անգամ» բառերը:

Վերը նշված լրացման արդյունքում Օրենքի 29-րդ հոդվածի 1-ին մասի «զ»  ենթակետը կշարադրվի հետևյալ խմբագրությամբ.

«Հայաստանի Հանրապետությունից օդային տրանսպորտի միջոցով ֆիզիկական անձանց (օդային ուղևորների) ելքի համար պետական տուրքի վճարումից ազատվում են՝ (…)

զ) օդային տրանսպորտով մեկնող այն ֆիզիկական անձինք, որոնք սույն կետով սահմանված արտոնության ժամկետներում մեկնում են այդ ուղղությամբ առաջին թռիչքի մեկնարկի պահին նախորդող վերջին 12 ամիսներին չսպասարկված IATA կոդով օդանավակայաններ առևտրային ավիափոխադրումներ իրականացնող ավիաընկերությունների միջոցով, եթե այդ ավիաընկերությունները դեպի այդ նույն օդանավակայաններ չվերթեր են իրականացնում IATA ամառային և ձմեռային ժամանակահատվածներում:

Սույն կետով նախատեսված արտոնության ժամկետը տրամադրվում է 36 ամսով (24 ամսով մեկ կամ ավելի անգամ երկարաձգելու հնարավորությամբ), որը հաշվարկվում է ամիսների նվազման կարգով՝ սկսած տվյալ ուղղությամբ արտոնության տրամադրման հիմք հանդիսացող պայմանները բավարարող առաջին ավիաընկերության առաջին թռիչքի մեկնարկից: Սույն կետով սահմանված արտոնությունների կիրառման համապատասխան ժամկետների, այդ թվում՝ երկարաձգման, ավիափոխադրողի, չվերթերի հաճախականության պահանջների և չսպասարկվող ուղղության վերաբերյալ, ինչպես նաև այլ անհրաժեշտ տեղեկատվությունը հրապարակվում է Հայաստանի Հանրապետության կառավարության սահմանած կարգով: (…)»:

Նախագծով նախատեսվող լրացման կապակցությամբ հարկ է նշել, որ արտոնության տրամադրման ժամկետի՝ մեկ կամ ավելի անգամ երկարաձգելու վերաբերյալ կարգավորումը խնդրահարույց է իրավական որոշակիության սկզբունքին համապատասխանելու առումով, քանի որ «ավելի անգամ» ձևակերպումից պարզ չէ, թե առավելագույնը քանի՞ անգամ կարող է արտոնության տրամադրման ժամկետը երկարաձգվել:

Այս առումով հարկ ենք համարում նշել նաև, որ Սահմանադրական դատարանը, իր մի շարք որոշումներում անդրադառնալով իրավական որոշակիության սկզբունքին, ամրագրել է հետևյալը՝ «.… Սահմանադրական դատարանը գտնում է, որ իրավական որոշակիության սկզբունքը ենթադրում է ինչպես հնարավորինս հստակ իրավակարգավորման առկայություն, այնպես էլ դրա կանխատեսելիության ապահովում: 
...  որոշակիության սկզբունքն իր արտացոլումն է ստացել ոչ միայն Սահմանադրության 79-րդ հոդվածում` որպես հիմնական իրավունքների և ազատությունների սահմանափակող օրենքներին ներկայացվող բովանդակային պահանջ, այլև՝ որպես օրինականության սկզբունքի հիմնարար բաղադրիչ, ըստ որի` ենթաօրենսդրական նորմատիվ իրավական ակտեր ընդունելուն լիազորող նորմերը պետք է համապատասխանեն իրավական որոշակիության պահանջներին (Սահմանադրության 6-րդ հոդվածի 2-րդ մասի երկրորդ նախադասություն) ... » (15.11.2019-ՍԴՈ-1488)

«Իրավական պետության սկզբունքը, ի թիվս այլնի, պահանջում է նաև իրավական օրենքի առկայություն։ Վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու, թե տվյալ դեպքում ինչ իրավական նորմեր են կիրառվում։ Նորմը չի կարող համարվել «օրենք», եթե այն ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը. նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը։
Օրենքի կանխատեսելիությունը գնահատելու համար կարևոր գործոն է նաև տվյալ հարաբերությունները կանոնակարգող տարբեր կարգավորումների միջև հակասությունների առկայության կամ բացակայության հանգամանքը» (ՍԴՈ-753),

Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ» (ՍԴՈ-1475):

Հաշվի առնելով վերը նշված բոլոր դիտարկումները՝ Նախագծի 1-ին հոդվածով նախատեսվող լրացման մեջ անհրաժեշտ է հստակեցնել արտոնության տրամադրման ժամկետի երկարաձգման չափը:
2. Նախագծում շտկման կարիք ունեն նաև հետևյալ տեխնիկական թերությունները.

1) 1-ին հոդվածում «Պետական» բառից առաջ կիրառված կրկնակի չակերտը, ինչպես նաև «օրենքում» բառ անհրաժեշտ է հանել, «դեկտեմեբրի» բառն անհրաժեշտ է փոխարինել «դեկտեմբերի» բառով,
2) 2-րդ հոդվածում «պաշտոնական հրապարակման օրվան հաջորդող օրվանից» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը,
3) 2-րդ հոդվածից հետո առկա չհամարակալված պարբերությունն անհրաժեշտ է համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները:
	Ընդունվել է՝ հոդվածը լրամշակվել է։
Ընդունվել է՝ հոդվածը լրամշակվել է։
Ընդունվել է՝ հոդվածը լրամշակվել է։
Ընդունվել է՝ նախագիծը լրամշակվել է։


